
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
PETITA ET AXIOMATA.

Τῶν γεωμετρικῶν ἀρχῶν τριχῇ διῃρημένων εἴς
τε ὑποθέσεις καὶ αἰτήματα καὶ ἀξιώματα τὴν μὲν πρὸς
ἀλλήλας τούτων διαφορὰν ἐν τοῖς πρόσθεν 
γεγραμμένοις παραδεδώκαμεν, περὶ δὲ αἰτήματος καὶ ἀξιώματος
ἰδίᾳ προκείσθω νυνὶ διελθεῖν ἀκριβέστερον, ἅτε δὴ
καὶ περὶ αὐτῶν ἡμῖν ὄντος ἐνταῦθα τοῦ λόγου 
προηγουμένως. τὰς γὰρ ὑποθέσεις καὶ τοὺς καλουμένους
ὅρους ἐν τοῖς προειρημένοις ἐσκέμμεθα.

Κοινὸν μὲν οὖν ἐστι τοῖς τε ἀξιώμασι καὶ τοῖς
αἰτήμασι τὸ μὴ προσδεῖσθαί τινος ἀποδείξεως μηδὲ
γεωμετρικῶν πίστεων, ἀλλ' ὡς γνώριμα λαμβάνεσθαι
καὶ ἀρχὰς ταῦτα γίγνεσθαι τῶν ἐφεξῆς. διέστηκεν δὲ
ἀπ' ἀλλήλων, ᾗ καὶ τὰ θεωρήματα τῶν προβλημάτων
διώρισται. καθάπερ γὰρ ἐν μὲν τοῖς θεωρήμασι τὸ
ἀκόλουθον ἰδεῖν καὶ γνῶναι τοῖς ὑποκειμένοις προτι-

